VENDIM
Nr. 29, daté 30.3.2017

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Bashkim Dedja kryetar i Gjykatés Kushtetuese

Vladimir Kristo anétar i « «
Vitore Tusha anétare e “ «
Fatmir Hoxha anétar i « «
Gani Dizdari anétar i « «
Fatos Lulo anétar i “« «
Besnik Imeraj anétar i « «

me sekretare Belma Lleshi, né datén 21.2.2017, mori né shqyrtim né seancé plenare, mbi bazé
dokumentesh, ¢éshtjen me nr. 92/28 Akti, g€ u pérket:
KERKUES: Aleksandér Kolonja, Konstandin Kolonja, Linde Ulrike Schiedel, Sabire Kolonja

SUBJEKTE TE INTERESUARA:  Ambasada e Republikés sé Turqgisé, ~ Ministria e
Punéve té Jashtme, Alma Zadeja (Radovicka), Gézim Radovicka, Gazmend Radovicka,

Agjencia e Kthimit dhe Kompensimit té Pronave Tirané, Zyra e Regjistrimit té Pasurive té
Paluajtshme

OBJEKTI: Shfuqizimi si t€ papajtueshme me Kushtetutén e Republikés sé Shqipérisé i
vendimeve nr. 1307 akti, daté¢ 14.4.2014 t€ Gjykatés sé Rrethit Gjyqésor Tirané; nr. 00-2014-3699
(582), daté 12.11.2014 té Kolegjit Civil té Gjykatés sé Larté.

BAZA LIGJORE: Nenet 41, 42, 43, 116, 122, 131/f dhe 134/1/i t€¢ Kushtetutés sé
Republikés sé¢ Shqipérisé; neni 6 i Konventés Europiane pér té Drejtat e Njeriut; nenet 39, 60 dhe 61
té¢ Kodit té Procedurés Civile; nenet 31 dhe 32 té Konventés sé Vijenés pér Marrédhéniet
Diplomatike té datés 18.4.1961; nenet 7 dhe 13 té Konventés pér Imunitetet Juridiksionale té
Shteteve dhe té Pronave té tyre nga Asambleja e Pérgjithshme e Kombeve té Bashkuara e vitit 2004;
nenet 27 dhe 28, té ligjit nr. 8577, daté 10.2.2000, “Pér organizimin dhe funksionimin e Gjykatés
Kushtetuese té Republikés sé Shqipérisé”.

GJYKATA KUSHTETUESE,

pasi dégjoi relatorin e ¢éshtjes Besnik Imeraj, mori né shqyrtim pretendimet me shkrim té
kérkuesve, té cilét kané kérkuar pranimin e kérkesés, prapésimet me shkrim té subjektit té interesuar,
Ministrisé sé Punéve té Jashtme, qé ka kérkuar rrézimin e kérkesés, prapésimet me shkrim té
subjekteve té interesuara, Alma Zadeja (Radovicka), Gézim Radovicka dhe Gazmend Radovicka, té
cilét kané kérkuar rrézimin e kérkesés, si dhe diskutoi ¢éshtjen né térési,

VEREN:
I

1. Kérkuesit Aleksandér Kolonja, Konstandin Kolonja, Linde Ulrike Schiedel dhe Sabira Kolonja
jané trashégimtaré ligjoré té ish-pronarit Sh.K., i cili me kontratén e shitblerjes t€ datés 19.11.1940 ka
bleré nga shtetasi N.R. njé sipérfaqe toke prej 2000 m”.

2. Me vendimin nr. 564, daté 17.12.1995, Komisioni 1 Kthimit dhe Kompensimit té Pronave
(KKKP) prané Bashkisé Tirané ka vendosur njohjen pronar dhe kthimin e njé sipérfaqeje trualli prej
26.757 m® ish-pronarit N.R., trashégimtarét e t& cilit (subjektet e interesuara Radovicka) me
kontratén e datés 2.6.2011 1 kané shitur Ambasadés sé Republikés sé Turqisé njé sipérfaqe toke prej
6.780 m’.

3. Kérkuesit, duke pretenduar se né sipérfagen e kthyer me vendim t€ KKKP-sé, njé pjesé e sé



cilés 1 éshté shitur mé pas Ambasadés sé Republikés sé Turqisé, éshté pérfshiré padrejtésisht edhe
sipérfagja prej 2000 m®, né pronési té trashégimlénésit té tyre, i jané drejtuar gjykatés me padi me
objekt anulimin pjesérisht t€ vendimit nr. 564, daté 17.12.1995 té¢ KKKP-sé¢ Tirané pér sa i pérket
sipérfages sé tokés 2000 m?* detyrimin e paléve té paditura ti njohin ata pronaré; konstatimin e
pavlefshmérisé sé pjesshme té kontratés t€é shitjes t€ datés 2.6.2011; detyrimin e sé paditurés
Ambasada e Republikés sé Turqisé qé té lirojé dhe t'u dorézojé sipérfagen e truallit prej 2000 m?
urdhérimin e ZRPP-sé qé t€ fshijé regjistrimin e béré né emér té té paditurve dhe té regjistrojé
pronén né emér té kérkuesve.

4. Me vendimin nr. 1307 akti, daté 14.4.2014, Gjykata e Rrethit Gjyqésor Tirané ka vendosur
mungesén e juridiksionit gjyqésor mbi palén e paditur Ambasada e Republikés sé Turqisé, bazuar né
nenin 39 té Kodit t€ Procedurés Civile (KPC) dhe nenin 31 té Konventés sé Vjenés pér
Marrédhéniet Diplomatike, duke vlerésuar se ky subjekt gézon mbrojtje népérmjet imunitetit qé
ofron Konventa dhe se veté ambasada, me ané té notés verbale té datés 18.2.2013, drejtuar
Ministrisé s¢ Punéve té Jashtme, ka refuzuar marrjen e fletéthirrjes sé gjykatés, duke mos pranuar
vullnetarisht pér t'iu nénshtruar juridiksionit gjyqésor. Po ashtu, gjykata ka pranuar edhe kérkesén e
Ministrisé sé¢ Punéve t€ Jashtme pér t€ marré pjesé né gjykim si person 1 treté. Kundér kétij vendimi
kérkuesit kané paraqitur ankim né Gjykatén e Larté.

5. Me vendimin nr. 00-2014-3699 (582), daté 12.11.2014, Kolegji Civil i Gjykatés sé¢ Larté né
pérfundim té gjykimit ka vendosur lénien né fuqi té vendimit t€ mésipérm t€ gjykatés s¢ shkallés sé
paré.

6. Né lidhje me themelin e ¢éshtjes rezulton se me vendimin nr. 5847, daté 13.7.2015, Gjykata e
Rrethit Gjyqésor Tirané ka vendosur: “Pranimin e pjesshém té kérkesépadisé. Anulimin e pjesshém 1€ vendinit
nr. 564, daté 17.12.1995 t& KKKP-s¢ Tirané vetim pér sipérfagen 2000 ni'... Detyrimin e t¢ paditurve Alma
Zadeja (Radovicka), Gézim Radovicka dhe Gazmend Radovicka t¢ njobin pronaré paditésit Aleksandér Kolonja,
Konstandin Kolonja, Linde Ulrike Schiedel dhe Sabira Kolonja, pér sipérfagen 2000 »7’...”. Pér sa u takon
pretendimeve té tjera té ngritura nga kérkuesit né kérkesépadi, konkretisht ato qé lidhen me
konstatimin e pavlefshmérisé sé pjesshme té kontratés sé shitjes dhe detyrimin e Ambasadés sé
Republikés sé Turqisé pér lirimin dhe dorézimin e sipérfages sé trualli, né vendimin e saj gjykata ka
arsyetuar se né lidhje me kéto kérkime ajo éshté shprehur mé paré né vendimin e ndérmjetém té
datés 14.4.2014 dhe se nuk mund té gjykojé asnjé lloj kérkimi qé i drejtohet kétij subjekt,
Ambasadés sé Republikés sé Turgisé.

7. Kérkuesit 1 jané drejtuar gjykatés sé shkallés sé paré me kérkesé pér plotésim vendimi, me
pretendimin se gjykata nuk éshté shprehur né dispozitiv pér té gjitha kérkimet e palés paditése,
konkretisht ato qé€ lidhen me té paditurén Ambasada e Republikés sé Turqisé.

8. Me vendimin nr. 758 akti, daté 19.11.2015, Gjykata e Rrethit Gjyqésor Tirané ka vendosur
rrézimin e késaj kérkese.

1I

9. Kétkuesit Aleksandér Kolonja etj, i jané drejtuar me kérkesé Gjykatés Kushtetuese (Gpykata)
pér shfuqizimin e vendimeve objekt kérkese, duke paraqitur kéto shkaqe né ményré té pérmbledhur:

9.1 Interpretimi i Kolegjit Civil né lidhje me zbatimin e neneve 31 dhe 32 té¢ Konventés sé
Vienés dhe, pér rrjedhojé, pérjashtimi i Ambasadés sé Republikés sé Turqisé nga procesi gjyqésor
éshté jo korrekt dhe jo né pérputhje me standardet e mbajtura né raste té tjera. Ky géndrim ka
krijuar njé situaté paradoksale, ku pronarét realé té pasuris¢ nuk mund té gézojné té drejtén e
pronésisé té garantuar nga neni 41 1 Kushtetutés. Nga ana tjetér, kjo 1 privon kérkuesit edhe nga e



drejta pér njé proces té rregullt ligjor, e sanksionuar né nenin 42 t€ Kushtetutés, pasi nuk lejon
martjen e masés s€ sigurimit té padisé deri né pérfundimin e procesit gjyqgésor.

9.2 Né rastin konkret jemi pérpara rastit pérjashtimor té juridiksionit té gjykatave shqiptare, pasi
né kontratén e shitblerjes té lidhur mes paléve té paditura éshté pranuar nga ana e Ambasadés sé
Republikés sé Turqisé juridiksioni i gjykatave shqiptare pér zbatimin e késaj kontrate, né kuptim té
neneve 31 dhe 32 té¢ Konventés sé¢ Vijenés, dhe ajo ka hequr doré vullnetarisht nga imuniteti.

9.3 Sipas nenit 32/3 t€ Konventés sé Vijenés, né rast se pérfagésuesi diplomatik futet né njé
proces gjyqésor, ¢ka parashikohet né pikén 9 té kontratés té lidhur mes paléve té paditura, ai nuk
mund té gézojé imunitet né lidhje me ¢do kundérpadi qé lidhet me padiné kryesore. Sipas kontratés,
ambasada ka pranuar juridiksionin shqiptar pér zgjidhjen e mosmarréveshjeve qé¢ mund té dalin gjaté
zbatimit t€ saj dhe nuk e ka lidhur kété me subjektin kontraktor, por me mosmarréveshjet mes
paléve. Nga konteksti i Konventés sé Vijenés kufizimet pér juridiksionin lidhen me objektin e
marrédhénies kontraktuale dhe jo me subjektin kontraktor. Eshté nonsens qé ky subjekt pranon
juridiksionin pér shitésin jolegjitim, familjen Radovicka, dhe nuk e pranon até pér pronarin legjitim,
familjen Kolonja. Pér rrjedhojé, neni 9 i kontratés duhet konsideruar si pranim i juridiksionit té
gjykatave shqiptare. Ky géndrim mbéshtetet edhe né vendimin unifikues nr. 8, daté 10.6.2011 té
Gjykatés sé¢ Larté, sipas té cilit edhe pse asnjé nga marréveshjet ndérkombétare nuk pércakton
formalisht aktin e heqjes doré nga imuniteti, vetém akti ku vullneti i subjektit éshté shprehur garté e
fut ¢éshtjen né juridiksionin e gjykatave shqiptare.

9.4 Po ashtu, sipas nenit 31/a t€ Konventés sé Vijenés agjenti diplomatik gézon imunitet
pérvegse kur béhet fjalé pér njé veprim real lidhur me njé pasuri t€ paluajtshme private q¢ ndodhet
né territorin e shtetit prités, pérvegse kur ai e posedon pér llogari té shtetit akreditues pér géllimet e
misionit. Pasuria né fjalé éshté e regjistruar né ZRPP-né Tirané né emér t€ Ambasadés sé Republikés
s¢ Turqisé, por nuk éshté vendi ku agjenti diplomatik ushtron aktivitetin e tij. Sipas faqes zyrtare té
ambasadés ajo e ushtron aktivitetin né njé godiné té marré me qira, kurse sipas faqes zyrtare té
Bashkisé sé Tiranés sipérfagja objekt konflikti gjyqésor figuron pjesé e Parkut t€ Madh té Tiranés,
pér rrjedhojé kuadri ligjor nuk krijon hapésiré pér t'u pajisur me leje ndértimi.

10. Subjekti i interesuat, Ambasada e Republikés sé Turqisé, ka informuar Gjykatén se
pér shkak té statusit t€ saj diplomatik nuk ka marré pjesé dhe nuk éshté shprehur né asnjé nga
proceset gjyqésore dhe se kété pérfaqésim e ka marré pérsipér Ministria e Punéve té Jashtme. Kjo
e fundit, né prapésimet me shkrim drejtuar Gjykatés, né ményré té pérmbledhur, ka parashtruar:

10.1 Né rastin konkret géndrojné pérballé njéra-tjetrés dy té drejta, ajo e individit dhe ajo e
interesit t€ pérgjithshém. GJEDN]J-ja ka theksuar se e drejta e individit nuk éshté njé e drejté
absolute, por ajo mund té kufizohet me ligj dhe né rast se cenon interesin e pérgjithshém.

10.2 Konflikti real né ¢éshtjen objekt shqyrtimi éshté ai mes dy paléve té sé drejtés civile, 1 cili
rezulton té jeté ende né shqyrtim nga gjykatat e faktit, pra i pazgjidhur gjyqésisht. Pretendimi se né
rast t€ mospranimit t€ kérkesés ekziston rreziku qé té cenohet e drejta e pronésisé, e cila nuk éshté
sanksionuar me vendim té formés sé preré, do té krijonte njé amulli né sistemin gjyqésor dhe do té
binte ndesh me géndrimin e késaj Gjykate pér sa 1 takon vlerésimit té ligjshmérisé sé procesit
gjygésor né gjykatat e zakonshme, té cilat nuk jané shprehur me vendim pér kété rrezik t€ supozuar.

10.3 Pranimi i juridiksionit té gjykatave shqiptare né nenin 9 té kontratés nga palét nénshkruese té
saj, 1 shtrin efektet vetém ndérmjet kétyre paléve dhe nuk mund té dalé tej vullnetit té parashikuar
shprehimisht dhe té pranuar verbalisht prej tyre.

10.4 Referimi i kérkuesve né vendimin unifikues nr. 8/2011 éshté i gabuar, pasi me kété vendim
éshté njésuar praktika gjyqésore né marrédhéniet e punés. Sipas vendimit unifikues heqja doré nga
imuniteti kérkon domosdoshmérish qgenien palé té kétij vullneti. Né rastin konkret, Ambasada e
Republikés sé Turqisé nuk éshté palé né marrédhénien juridike kontraté shitblerje me familjen
Kolonja, por me familjen Radovicka dhe vetém me kété palé ka pranuar juridiksionin e gjykatave



shqiptare. Po ashtu, pala turke nuk ka hequr doré nga imuniteti, por ka kérkuar pérfitimin prej tij dhe
prej privilegjeve té njohura nga Konventa e Vjenés.

10.5 Destinacioni i késaj pasurie €shté 1 qarté, pasi pérpara blerjes sé pasurisé agjenti diplomatik
ka marré pélgimin dhe ka njoftuar palén shqiptare, né rastin konkret Ministriné e Punéve té Jashtme,
se kjo proné do té blihet me géllim pérdorimin e saj pér ndértimin e godinés qé do té shérbejé si seli
e ambasadés. Né momentin qé prona éshté transkriptuar dhe éshté certifikuar ky transaksion
népérmjet 1éshimit t€ certifikatés sé pronésisé, ajo ka marré status té veganté t€ mbrojtur nga
Konventa.

11. Subjektet e interesuara, Alma Zadeja (Radovicka), Gézim Radovicka dhe
Gazmend Radovicka, né prapésimet me shkrim drejtuar Gjykatés, né ményré té pérmbledhur, kané
parashtruar:

11.1 Né kérkesén drejtuar Gjykatés Kushtetuese jané paraqgitur té gjitha shkaqet e ngritura né
rekurs, té cilave Gjykata e Larté u ka dhéné pérgjigje. Po ashtu, né kérkesé nuk paraqitet asnjé shkelje
ligiore dhe kushtetuese e procesit té zhvilluar né até gjykaté.

11.2 Gjykata e Larté ka arsyetuar né vendimin e saj se pérse né rastin né fjalé nuk kemi shprehje
té vullnetit pér hegjen doré nga imuniteti. Megjithaté, né nenin 9 t€ kontratés pranohet juridiksioni
shqiptar pér mosmarréveshjet qé lindin nga kontrata e shitblerjes, e cila éshté zbatuar térésisht, pasi
palét i kané shlyer detyrimet ndaj njéra-tjetrés dhe prona éshté regjistruar né ZVRPP.

11.3 Referimi né vendimin unifikues té Gjykatés s¢ Larté éshté i gabuar, pasi ai ka pasur pér
objekt njé marrédhénie pune.

11.4 Pretendimi i kérkuesve pér humbjen e sé drejtés pér té gézuar pronén e tyre nuk éshté i
drejté. Subjektet e interesuara né asnjé moment gjaté gjykimit nuk e kané kundérshtuar faktin e
njohjes sé pronésisé té familjes Kolonja pér sipérfagen 2000 m” dhe kané ofruar jashtéqyqésisht dhe
né gjykim zgjidhjen me pajtim, duke dhéné disa variante pér kérkuesit.

III
Vlerésimi i Gjykatés Kushtetuese

A. Pér legjitimimin e kérkuesve

12. Gijykata vleréson se kérkuesit legjitimohen ratione personae né lidhje me pretendimet e
paraqitura né kérkesé, né kuptim t€ nenit 131/f dhe 134/1/i t€¢ Kushtetutés dhe ratione temporis, pasi
kérkesa éshté paraqitur né Gjykatén Kushtetuese brenda afatit té parashikuar nga ligji nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé Shqipérisé”.

13. Né lidhje me legjitimimin ratione materiae Gjykata véren se neni 131/f i Kushtetutés parashikon
se individi mund t’i drejtohet asaj pér gjykimin pérfundimtar té pretendimeve té tij pér cenimin e sé
drejtés kushtetuese pér njé proces té rregullt ligjor, pasi té keté shteruar té gjitha mjetet juridike pér
mbrojtjen e késaj té drejte. Kontrolli i ushtruar nga Gjykata Kushtetuese, pérfshiré edhe rastet e
shkeljes sé té drejtave té individit nga njé proces i parregullt ligjor, éshté njé kontroll subsidiar, qé do
té thoté se individi duhet t'i keté shteruar mjetet dhe rrugét e tjera ligjore. Shterimi nénkupton se
kérkuesi duhet t'1 shfrytézojé né shkallét e sistemit gjyqésor té gjitha mijetet e lejueshme dhe
mundésité procedurale pér vendosjen né vend té té drejtave té pretenduara té shkelura. Mjetet ligjore
shterojné kur, né varési té rrethanave té ¢éshtjes, rregullat procedurale nuk parashikojné mjete té
tjera ankimi (shib vendimin nr. 17, daté 16.5.2011 & Gjykatés Kushtetuese).

14. Kushtetuta duhet interpretuar né até ményré qé té keté kuptimin mé t€ arsyeshém dhe t€ frytshém
t€ mundshém. Duke gené se mbrojtja kushtetuese ka njé funksion subsidiar, ajo mund té kérkohet vetém
pér njé vendim pérfundimtar, t€ ¢farédolloj forme, qé pérmbyll procesin gjygésor. Dhunimi 1 sé drejtés
pér njé proces t€ rregullt ligjor, e garantuar nga neni 42 1 Kushtetutés, mund té pretendohet né kété
Gjykaté vetém pasi t€ shterohen t€ gjitha mundésité e ofruara nga sistemi i apeleve dhe kjo vlen edhe né



rastet kur procedurat gjygésore paraprake ¢ojné né njé réndim t€ métejshém ose né tejzgjatjen e dhunimit
t€ késaj t& drejte (shzh vendimin nr. 28, daté 23.6.2011 1 Gpykatés Kushtetuese).

15. Gjykata véren se objekt kundérshtimi para saj éshté béré njé vendim 1 Gjykatés sé Larté, 1 cili
ka vendosur pérfundimisht nxjerrjen e ¢éshtjes jashté juridiksionit gjyqésor shqiptar lidhur me palén
e paditur né proces Ambasada e Republikés sé¢ Turqgisé. Né kushtet kur ky vendim é&shté
pérfundimtar dhe i detyrueshém pér zbatim nga gjykatat gjaté shqyrtimit t€ themelit té ¢éshtjes,
kérkuesit nuk kané mjet tjetér ligjor pér té goditur kété vendim. Pér rrjedhojé, kérkuesit legjitimohen
t'1 drejtohen Gjykatés né kuptim té nenit 131/f t€ Kushtetutés.

B. Pér pretendimin e cenimit 1 sé drejtés sé aksesit

106. Sipas kérkuesve, interpretimi 1 Kolegjit Civil té Gjykatés sé Larté né lidhje me zbatimin e
neneve 31 dhe 32 t€ Konventés sé Vjenés dhe, pér rrjedhojé, pérjashtimi i Ambasadés sé Republikés
s¢ Turqisé nga procesi gjyqésor u ka cenuar atyre té€ drejtén e pronés private dhe té drejtén pér njé
proces té rregullt ligjor. Sipas tyre, ambasada e ka pranuar juridiksionin e gjykatave shqiptare né
kontratén e shitblerjes té lidhur mes paléve té paditura, dhe né kété ményré ka hequr doré
vullnetarisht nga imuniteti. Po ashtu, po né kuptim té Konventés sé Vjenés, pasuria objekt konflikti
edhe pse éshté e regjistruar né ZRPP-né Tirané né emér t&¢ Ambasadés sé Republikés sé Turqisé, nuk
rezulton té jeté vendi ku agjenti diplomatik ushtron aktivitetin e tij.

17. Bazuar né parimin jura novit curia Gjykata ka theksuar se ajo mund té vlerésojé veté nése
pretendimet e ngritura né kérkesé bien né fushén e veprimit té njé dispozite té caktuar, qé nuk éshté
parashtruar para saj dhe se ajo nuk e konsideron veten té detyruar nga cilésimi qé u éshté béré
fakteve té ¢éshtjes nga kérkuesi (shih vendimin nr. 27, daté 9.5.2012 #& Gjykatés Kushtetuese). Né kété
kuptim, Gjykata vleréson se pavarésisht nga ményra e formulimit té pretendimeve té kérkuesve, ato
duhet t€ trajtohen né kéndvéshtrim té respektimit té s¢ drejtés sé aksesit né gjykaté.

18. Né nenin 42/2 t¢ Kushtetutés parashikohet se kushdo, pér mbrojtjen e t€ drejtave, té lirive
dhe interesave té tij kushtetues dhe ligjoré, ose né rastin e akuzave té ngritura kundér tij, ka té drejtén
e njé gjykimi té drejté dhe publik brenda njé afati té arsyeshém nga njé gjykaté e pavarur dhe e
paanshme e caktuar me ligj. Kjo dispozité sanksionon té drejtén pér gjykim, ku e drejta e aksesit, qé
éshté e drejta pér té véné né lévizje gjykatén, pérbén njé aspekt té saj. Né jurisprudencén e saj
Gjykata éshté shprehur se e drejta pér tiu drejtuar gjykatés éshté njé nga elementet mé té
réndésishme té procesit té rregullt ligjor, né kuptim té nenit 42 t€¢ Kushtetutés dhe nenit 6 té
Konventés Europiane pér té Drejtat e Njeriut (KEDN]J). Kjo e drejté e individit nuk pérfshin vetém
té drejtén pér té filluar njé proces, por edhe té drejtén pér té€ pasur, nga ana e gjykatés, njé zgjidhje
pérfundimtare pér mosmarréveshjen objekt gjykimi, pasi aksesi né gjykaté duhet té jeté substantiv
dhe jo thjesht formal (sbih vendimin nr. 25, daté 10.5.2016 1& Gyykatés Kushtetuese).

19. E drejta e aksesit u garanton subjekteve té cenuara té drejtén t’i drejtohen njé gjykate, e cila do
t'i dégjojé pretendimet e tyre dhe do té shpallé njé vendim pas njé gjykimi té drejté dhe publik. Neni
42 i Kushtetutés sanksionon né vetvete jo vetém té drejtén e individit pér t'iu drejtuar gjykatés, por
edhe detyrimin e shtetit qé t’ia garantojé atij kété akses. Gjykata ka konsideruar se sipas kétij neni
detyrimi pér t€ garantuar té drejtén efektive té aksesit né gjykaté nuk nénkupton thjesht mungesén e
njé ndérhyrjeje, por mund té kérkojé edhe ndérmarrjen e veprimeve pozitive nga ana e shtetit. Né
rast se mohohet njé e drejté e tillé, procesi konsiderohet jo i rregullt, sepse aksesi né gjykaté éshté
para sé gjithash njé kusht kryesor pér té realizuar mbrojtjen e té drejtave té tjera. Shteti 1 sé drejtés
nuk mund t€ konceptohet pa u njohur individéve té€ drejtén dhe mundésiné pér t'iu drejtuar gjykatés
(shih vendinin nr. 67, daté 17.11.2015 t& Gjykatés Kushtetuese).

20. Sipas GJEDNJ-sé do té ishte e pakonceptueshme qé neni 6/1 té pérshkruajé né detaje
garancité procedurale qé u ofrohen paléve gjaté njé procesi dhe té mos mbrojé né radhé té paré até
qé né fakt bén t€ mundur pérfitimin e garancive té tilla, qé €shté aksesi né njé gjykaté. Karakteristikat
e procedurave gjyqésore, t€ tilla si: rregullsia, publiciteti dhe shpejtésia, nuk do té kené fare vleré nése



nuk ka procedura gjyqésore. Pra, duke béré njé interpretim té té “drejtave efektive”, GJEDN]-ja ka
pércaktuar se garancité e procesit té rregullt ligjor, té€ parashikuara né detaje nga neni 6 1 KEDN]J-sé,
do té ishin té pavlefshme nése do t€ ishte i pamundur fillimi 1 njé procesi gjyqésor. E drejta e aksesit
éshté njé aspekt 1 pandaré 1 garancive t€ mishéruara né nenin 6, duke iu referuar parimeve té shtetit té
sé drejtés dhe t€ shmangies sé pushtetit arbitrar, ¢ géndrojné né themel € Konventés. Késhtu, neni 6/1
1 siguron gjithsecilit t€ drejtén pér t€ pasur ¢farédo pretendimi né lidhje me té drejtat dhe detyrimet e tij
civile pérpara njé gjykate. Né kuptim té sa mé sipér, Gjykata ka theksuar se né aspektin kushtetues dhe né
kéndvéshtrimin e mjetit efektiv, e drejta e aksesit hyn né té drejtat themelore té individit, té cilat né ¢do
rast duhet t€ garantohen nga gjykatat. Cdo mosmarréveshje apo kundérshti ndérmjet organeve shtetérore
dhe individit duhet té keté si destinacion pérfundimtar gjykatat, té cilat duhet t'u japin pérgjigje
pretendimeve té€ tyre. Né kété kuptim, gjykatat e juridiksionit té zakonshém brenda hapésirés sé
juridiksionit t€ tyre dhe né respekt t€ parimit t€ gjykatés sé caktuar me ligj, si dhe t€ parimit t&
kushtetutshmérisé, gjaté shqyrtimit t€ mosmarréveshjeve jané té detyruara té zbatojné t€ drejtat dhe
standardet kushtetuese (shib vendiniin nr. 25, daté 10.5.2016 té Gykatés Kushtetuese).

21. Gijykata rithekson se kontrolli i kushtetutshmérisé sé njé vendimi gjyqésor vlerésohet né njé
kontekst té caktuar faktesh qé lidhen me té drejtén pér proces té rregullt ligjor. Rastet qé i paraqiten
Gjykatés mbi bazén e ankimit té individéve, duhet t€ shqyrtohen domosdoshmérish né bazé té
provueshmérisé sé fakteve té dhéna. Marrja e vendimit pér ¢éshtje kushtetuese kondicionohet nga
pércaktimi i fakteve kushtetuese, mbi bazén e té cilave vlerésohet respektimi i sé drejtés pér njé
proces té rregullt ligjor. Pérderisa Gjykata Kushtetuese ka autoritetin pér té vendosur pérfundimisht
pér ¢éshtje té€ kushtetutshmérisé sé procesit gjyqésor, ajo nuk mund ta ushtrojé kété kompetencé pa
analizuar faktet e natyrés kushtetuese (shib vendimin nr. 5, daté 2.3.2010 té Gjykatés Kushtetuese).

22. Duke vlerésuar respektimin e standardeve té mésipérme né ¢éshtjen né fjalé, Gjykata véren se
me vendimin nr. 1307 akti, daté 14.4.2014 Gjykata e Rrethit Gjyqésor Tirané ka vendosur mungesén
e juridiksionit gjygésor mbi palén e paditur Ambasada e Republikés sé Turqisé, bazuar né nenin 39 té
KPC-sé dhe nenin 31 t€ Konventés sé Vjenés pér Marrédhéniet Diplomatike, duke vlerésuar se ky
subjekt gézon mbrojtje népérmjet imunitetit qé ofron Konventa dhe se nuk ka pranuar vullnetarisht
pér t'iu nénshtruar juridiksionit gjygésor. Ky vendim u kundérshtua nga kérkuesit né Gjykatén e
Larté, e cila, me vendimin nr. 00-2014-3699 (582), daté 12.11.2014 t&é Kolegji Civil, vendosi lénien né
fuqi té vendimit t€ mésipérm té gjykatés sé shkallés sé paré. Po ashtu, Gjykata véren se pér sa 1 takon
themelit t€ ¢éshtjes, pra kérkimeve té ngritura né kérkesépadi, me vendimin nr. 5847, daté 13.7.2015,
Gjykata e Rrethit Gjyqésor Tirané ka vendosur: “Pranimin e pjesshém té kérkesépadisé. Anulimin e pjesshém
1 vendimit nr. 564, daté 17.12.1995 16 KKKP-sé¢ Tirané vetém pér sipérfagen 2000 n7'... Detyrimin e #& paditurve
Alma Zadeja (Radovicka), Gézim Radovicka dhe Gazmend Radovicka té njobin pronaré paditésit Aleksandér
Kolonja, Konstandin Kolonja, Linde Ulrike Schiedel dbe Sabira Kolonja, pér sipérfagen 2000 »7...”. Po ashtu,
sipas parashtrimeve té paléve dhe materialeve bashkélidhur kérkesés, rezulton se ky vendim éshté
kundérshtuar né Gjykatén e Apelit dhe ¢éshtja éshté ende né shqyrtim né até gjykaté.

23. Bazuar né sa mé sipér, Gjykata vleréson se pér sa kohé ¢éshtja e themelit éshté ende né
shqyrtim né gjykatat e faktit dhe nuk ka njé vendim pérfundimtar pér sa u takon kérkimeve té
ngritura né kérkesépadi, kérkuesit kané té drejtén dhe mundésiné té pérdorin mbrojtjen
juridiksionale pér sa u takon pretendimeve té tyre né lidhje me t€ drejtén kushtetuese té pronés
private, t€ sanksionuar né nenin 41 té Kushtetutés, dhe t€ marrin njé pérgjigje pérfundimtare nga
gjykata e faktit né lidhje me kéto pretendime, né kuptim té sé drejtés sé aksesit né gjykaté, si element
1 s€ drejtés pér njé proces té rregullt ligjor, t€ sanksionuar né nenin 42 té€ Kushtetutés. Pér rrjedhojé,
Gjykata vleréson se pretendimi i kérkuesve éshté i pabazuar dhe kérkesa duhet té rrézohet.

PER KETO ARSYE,



Gjykata Kushtetuese ¢ Republikés sé Shqipérisé, né mbéshtetje té neneve 131/f dhe 134/1/i té
Kushtetutés, si dhe té neneve 72 e vijues té ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, té ndryshuar, njézéri,

VENDOSI:

- Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né Fletoren
ZLyrtare.

Anétaré: Bashkim Dedja (kryetar), Vladimir Kristo, Vitore Tusha, Gani Dizdari, Fatmir Hoxha,
Fatos Lulo. Besnik Imeraj



